
	รายการ  ซำบายดี อยู่ดี มีแฮง
                ซำบายดี  มีแฮงกาย  จิตใจอิ่มบุญ  พ่อแม่พี่น้อง ชาวเมืองมหาสารคาม  ดินแดนตักศิลานคร เมืองหลวงทางการศึกษา     ของภาคอีสาน    ที่ฮักแพงคุพู่คุคน   พบปะพ้อกัน อีกเทือหนึ่ง ในรายการ “ ซำบายดี ”   ผมเด่น   ดินดี     ผู้ที่อาสา   ซิเฮ็ดดีให่ดิน  เป็นผู้ดำเนินรายการ  คือเก่าครับผม
                ประเด็นที่ควรกล่าวถึง
                ๑.น้ำท่วมยังไม่จบ  สังคมก็พบกับเรื่องปมปัญหาใหม่   ซึ่งก็เป็นธรรมดาของสังคมมนุษย์ ที่เต็มไปด้วยความขัดแย้งแย่งชิงกัน  ทางรายการ “ซำบายดี”ไม่ได้เป็นรายการ  การเมืองในรูปแบบของการปกครอง ไม่มีสีไม่มีพรรคไม่มีพวก มีแต่เพื่อนผู้ร่วมอุดมการณ์     จะนำเสนอวิถี “ซำบายดี”มีแฮงกาย  จิตใจอิ่มบุญ เป็นประเด็นหลัก  เรื่องอะไรที่จะเป็นประโยชน์ต่อการจะทำให้ร่างกายแข็งแรง เราก็จะนำมาเสนอในตอนต้นของรายการ    เรื่องอะไรที่จะช่วยพัฒนาจิตวิญญาณของเรา   ให้อิ่มบุญเพิ่ม พูนกุศล   เราก็นำมาเสนอในตอนท้ายของรายการนี้ เพราะเราเห็นว่า เรื่องสุขภาพกาย,สุขภาพจิต เป็น

                                                         รายการ  ซำบายดี อยู่ดี มีแฮงหน้า๓
                   พ่อแม่พี่น้องป้องปายสหายร่วมโลกทั้งหลายครับ    ในช่วงตอน “ดี” ที่ซิเฮ็ดให้   จิตใจอิ่มบุญนี่  มีคนเคยไปถาม  ญาปู่ครูบาอาจารย์ของผมว่า    “สำนักปฏิบัติธรรมหม่องได๋ดีที่สุด”   เพิ่นกะซิตอบว่า  “หม่องโตเจ้านั่นแหละ..เป็นสำนักปฏิบัติธรรมที่ดีที่สุด”  แมนซิแลนไป บุกป่าบุกเขาลึกปานได๋  ครูบาอาจารย์ที่เป็นพระพุทธอีหลี   เขากะบอกให้เบิ่งกายเบิ่งใจเจ้าของนั่นแหละ   ทุกขณะที่พวก เฮาดำเนินชีวิตอยู่  บ่มีผู้ได๋บ่ได้ปฏิบัติธรรม  เพราะการปฏิบัติธรรม กะคือการดำเนินชีวิต ในกิจกรรมประจำวันของเฮานี่เอง “ทุกสิ่งที่ทำ  ทุกคำที่กล่าว ทุกเรื่องราวที่คิด ล้วนแล้วแต่เป็นการปฏิบัติธรรม”
ถ้าบ่ผิดวินัยพื้นฐาน  ที่เฮาเอิ่นว่าศีล๕   กะเกิดบุญเกิดกุศลกรรม   แต่ถ้าคำเว้า การกระทำ ความคิด  ที่ผิดศีล กะเกิดบาป  เกิดอกุศลกรรม   ทันทีคือกัน  ธรรมะที่เป็นพุทธธรรมแท้ๆ  ต้องควบคุมกาย,วาจา,ความคิด   บ่ให้ล่วงละเมิด  ต่อวินัยพื้นฐานทั้ง๕ ข้อนี่แหละเป็นเบื้องต้นที่สุด    อันที่พากันไปปฏิบัติธรรม นั่งกรรมฐานหาเลขเด็ดเลขดัง  แบบนั่น ญาปู่ครูบาอาจารย์ผมเพิ่นว่า  “กรรมฐานพาเพ”  เขานั่งหลับตา ข่มความคิด  บ่ให้มันแลนไปคิดเรื่องนั่นเรื่องนี่  พัดพากันไปเพ่ง  หาเลขมาเล่นการพนัน  อันเป็น อบายมุข  เปิดประตูสู่นรกโดยแท้  กะบ่พากันย้าน      ย้อนอยากจะได้เงินหลายๆ  โดยเฮ็ดงานให้มันน้อยๆ คนซื้อเลขซื้อเบอร์  กะย้อนคิดว่า  ลงทุนสิบสี่บาท  มีโอกาสได้เงินตั้งพัน    ไปทำมาค้าขาย อิหยัง  จังซิได่กำไรหลายปานนี้       คิดมุมนี้เฮากะซิซื้อซิเล่นเบอร์  มันทุกงวด  ส่วนผู้ขายเจ้ามือใหญ่ เขาคิดว่าจั๋งได๋รู้บ่         เขาว่า   ร้อยประตู  จ่ายประตูเดียว  ตีลังกาอยู่กะได่กำไรเห็นๆ  ขายอิหยังซิขายง่าย ได้กำไรดี  เท่ากับขายเลขขายเบอร์  เจ้ามือเขากะขายหมดปี  เรื่องเดียวกัน แต่คิดกันคนละมุมแนว
นี้    ผู้เล่นกะอยากเล่น  ผู้ขายกะอยากขาย  แมนโลกนี้ซิแตกไปแล้ว  คนไทยกลับมาเกิดใหม่ กะซิเล่นเบอร์อยู่คือเก่า  บ่มีเลิก   กะว่ากันไปตามแนวมักของไผ๋ของมัน   ญาปู่เพิ่นเคยว่า   “ เล่นโลดเล่นเบอร์ ว่าแต่เล่นอีหลีเด้อ   อย่าไปเอาอีหลี   เอาเศษเงินซื้อเล่นซื้อหัว  พอได้จ้างฟัง จ้างลุ้นม่วนๆ  อย่าไปเอาอีหลี  ขายบ้านขายเฮือนเล่น  แนวนั่น มันบ่แมนแนว ” 
                      ในวิถีชีวิตของทุกชีวิต  มันกะล้วนแล้วแต่มี  บทบาททางการกระทำทางกาย  ภาษาพระเพิ่นว่า  กายกรรม  ภาษาวิชาการเอิ่นว่า พฤติกรรม        บทบาททางคำเว้าคำจา    ภาษาพระเพิ่นว่า  วจี กรรม   ทางวิชาการเพิ่นว่า  การสื่อสารทางภาษา  และบทบาททางความคิด  พระว่า มโนกรรม  ภาษาวิชาการว่า วิสัยทัศน์  ภาษาไทบ้านกะว่า  เฮ็ด,เว้า,คิด        จากนี่ไปหาตาย    ทุกคนกะเฮ็ดอยู่สามอันนี่ละ  บ่มีแนวอื่น   ผู้ได๋อยาก มีความสุข       อยากมีโภคทรัพย์สมบัติ   อยากมีความก้าวหน้าพัฒนาการไปสู่ ความสงบเย็น  กะต้องรู้จักหัดควบคุมเจ้าของ  ให้ได่ให้ดี   บ่ต้องใส่ผ้าขาว หอบผ้าหนีลูกผัวเมียไปไส  ควบคุมกริยา,ควบคุมภาษา,ควบคุมความคิด   อยู่ในบ้านในเฮือนของเฮา  กะบรรลุธรรมได้คือกัน เบิ่งตัวอย่างนางวิสาขา  นอนกอดผัว มีลูกเต็มบ้านหลานเต็มเมือง   พระพุทธเจ้ากะรับรองว่า  เป็นพุทธสาวก เป็นอุบาสิกา  อริยบุคคลขั้นโสดาบัน  อันพวกฤาษีชีไพร นั่งกรรมฐาน   จนฮากซิงอกออกก้น   เพิ่นกะยังบ่รับรอง  ว่า มีภูมิธรรมขั้นอริยะอิหยัง   
                         พุทธธรรมแท้ๆ มันบ่ลึกลับซับซ้อนซ่อนเงื่อนยุ่งยากอิหยัง   ง่ายๆตรงๆซื่อๆ    เพราะพระพุทธเจ้า  เพิ่นออกแบบไว้สำหรับมนุษย์ทุกผู้ทุกคน  เอาไว้ให้คนโตเป็นๆ   จั้งเฮาเจ้าข้อยนี้แหละ เป็นผู้เฮ็ด     ผู้ได๋ที่มีความตั้งใจจริง    กะล้วนสามารถเข้าถึง  อริยะสภาวธรรมตามลำดับได้ แท้ได้จริง
รายการ  ซำบายดี อยู่ดี มีแฮงหน้า๔
ลองไปหา หนังสืออนุพุทธะมาอ่านลองเบิ่ง เฮาซิเห็นว่า  มีอริยะที่เป็นบุคคลธรรมดา ที่บ่ได้ออกบวช อยู่จำนวนบ่น้อย   แล้วกะให้อ่านประวัติอริยะเหล่านั้นต่อไปอีก        ไปหาเอาองค์ที่มีลักษณะวิถีชีวิต ใกล้เคียงกับเฮา  แล้วไปค้นต่อว่า องค์นั่นเพิ่นฟังธรรมบทได๋จั้งบรรลุธรรม     เฮากะซิได้หลักธรรมที่เหมาะเจาะกับจริต ของเฮา  กะแฮงซิเฮ็ดให้ ปฏิบัติธรรมได้ ก้าวหน้าเร็วขึ้น ไปอีกได้ง่ายๆ

                 รายการ”ซำบายดี” กะยังรอความร่วมมืออุ่นเอื้อเกื้อกูลจากผู้ที่อยากมีส่วนร่วม ในราย การ อยู่เด้อ ครับ     ถ้ามีข่าวสารใด    กิจการใด   ที่บ่ผิดศีลผิดธรรม    อยากให้ทางรายการ  โฆษณาประชา สัมพันธ์ให้           กะแจ้งข่าวสาร   ติดต่อกันมาเด้อครับ      ทางโทรศัพท์ของ           ผม เด่น       ดินดี             หมายเลข………………………….       (อ่านช้าๆแล้วซ้ำอีกรอบ) .............................   หรือ    ผู้ใด ที่มี อินเตอร์เน็ต      กะเข้าไปที่เว็บไซต์         ไทเอ็มเค        ดอทเน็ต         
        พิมพ์โตดับบลิวสามโต    จุด     พิมพ์โต ที เอ  ไอ  เอ็ม  เค    จุด    พิมพ์โต เอ็น  อี  ที   

                                                เว็บไซ ต์   ไทเอ็มเค    ดอท    เน็ต      

   กะซิเฮ็ดให้รู้จักทีมงาน “ซำบายดี”  ได้ดีขึ้นครับผม  สำหรับมื้อดี    ผมเด่น   ดินดี     ผู้ซิเฮ็ดดีให้ดิน        กะขอฝากความ  “ซำบายดี”      มีแฮงกาย  จิตใจอิ่มบุญ ในมื้อนี้ ไว้แค่นี้ก่อน  พบพ้อกันใหม่  ในวันอาทิตย์หน้า      ซำบายดี มีแฮงกาย จิตใจอิ่มบุญ เด้อ  พี่น้องเอ้ยยยยยย... ซำบายดีครับผม

